
Brahmadibhih Kritam Shri Lalitadevi Stotram

ப்³ரஹ்மாதி³பி: ⁴ க்ரு’தம் ஶ்ரீலலிதாதே³வீஸ்தோத்ரம்

ப்³ரஹ்மாத்³யா ஊசு: ।
நமோ நமஸ்தே ஜக³தே³கநாதே² நமோ நம:ஶ்ரீத்ரிபுராபி⁴தா⁴நே ।
நமோ நமோ ப⁴ண்ட³மஹாஸுரக்⁴நே நமோऽஸ்து காமேஶ்வரி வாமகேஶி ॥ 11॥
சிந்தாமணே சிந்திததா³நத³க்ஷேऽசிந்தயே சிராகாரதரங்க³மாலே ।
சித்ராம்ப³ரே சித்ரஜக³த்ப்ரஸூதே சித்ராக்²யநித்யே ஸுக²தே³ நமஸ்தே ॥ 12॥
மோக்ஷப்ரதே³முக்³த⁴ஶஶாங்கசூடே³முக்³த⁴ஸ்மிதே மோஹநபே⁴த³த³க்ஷே ।
முத்³ரேஶ்வரீசர்சிதராஜதந்த்ரே முத்³ராப்ரியே தே³வி நமோ நமஸ்தே ॥ 13॥
க்ரூராந்தகத்⁴வம்ஸிநி கோமலாங்கே³ கோபேஷு காலீம் தநுமாத³தா⁴நே ।
க்ரோடா³நநே பாலிதஸைந்யசக்ரே க்ரோடீ³க்ரு’தாஶேஷப⁴யே நமஸ்தே ॥ 14॥
ஷட³ங்க³தே³வீபரிவாரக்ரு’ஷ்ணே ஷட³ங்க³யுக்தஶ்ருதிவாக்யம்ரு’க்³யே ।
ஷட்சக்ரஸம்ஸ்தே² ச ஷடூ³ர்மியுக்தே ஷட்³பா⁴வரூபே லலிதே நமஸ்தே ॥ 15॥
காமே ஶிவே முக்²யஸமஸ்தநித்யே காந்தாஸநாந்தே கமலாயதாக்ஷி ।
காமப்ரதே³ காமிநி காமஶம்போ: ⁴ காம்யே கலாநாமதி⁴பே நமஸ்தே ॥ 16॥
தி³வ்யௌஷதா⁴த்³யே நக³ரௌக⁴ரூபே தி³வ்யே தி³நாதீ⁴ஶஸஹஸ்ரகாந்தே ।
தே³தீ³ப்யமாநே த³யயா ஸநாதே² தே³வாதி⁴தே³வப்ரமதே³ நமஸ்தே ॥ 17॥
ஸதா³ணிமாத்³யஷ்டகஸேவநீயே ஸதா³ஶிவாத்மோஜ்ஜ்வலமஞ்சவாஸே ।
ஸப்⁴யே ஸதே³காலயபாத³பூஜ்யே ஸவித்ரி லோகஸ்ய நமோ நமஸ்தே ॥ 18॥
ப்³ராஹ்மீமுகை²ர்மாத்ரு’க³ணைர்நிஷேவ்யே ப்³ரஹ்மப்ரியே ப்³ராஹ்மணப³ந்த⁴பே⁴த்ரி ।
ப்³ரஹ்மாம்ரு’தஸ்ரோதஸி ராஜஹம்ஸி ப்³ரஹ்மேஶ்வரி ஶ்ரீலலிதே நமஸ்தே ॥ 19॥
ஸங்க்ஷோபி⁴ணீமுக்²யஸமஸ்தமுத்³ராஸம்ஸேவிதே ஸம்ஸரணப்ரஹந்த்ரி ।
ஸம்ஸாரலீலாக்ரு’திஸாரஸாக்ஷி ஸதா³ நமஸ்தே லலிதேऽதி⁴நாதே² ।
நித்யே கலாஷோட³ஶகேந நாமாகர்ஷிண்யதீ⁴ஶி ப்ரமதே²ந ஸேவ்யே ॥ 20॥
நித்யே நிராதங்கத³யாப்ரபஞ்சே நீலாலகஶ்ரேணி நமோ நமஸ்தே ।

அநங்க³புஷ்பாதி³பி⁴ருந்நதா³பி⁴ரநங்க³தே³வீபி⁴ரஜஸ்ரஸேவ்யே ।
அப⁴வ்யஹந்த்ர்யக்ஷரராஶிரூபே ஹதாரிவர்கே³லலிதே நமஸ்தே ॥ 21॥
ஸங்க்ஷோபி⁴ணீமுக்²யசதுர்த³ஶார்சிர்மாலாவ்ரு’தோதா³ரமஹாப்ரதீ³ப்தே ।
ஆத்மாநமாபி³ப்⁴ரதி விப்⁴ரமாட்⁴யே ஶுப்⁴ராஶ்ரயே ஶுப்⁴ரபதே³ நமஸ்தே ॥ 22॥
ஸஶர்வஸித்³தா⁴தி³கஶக்திவந்த்³யே ஸர்வஜ்ஞவிஜ்ஞாதபதா³ரவிந்தே³ ।
ஸர்வாதி⁴கே ஸர்வக³தே ஸமஸ்தஸித்³தி⁴ப்ரதே³ஶ்ரீலலிதே நமஸ்தே ॥ 23॥
ஸர்வஜ்ஞஜாதப்ரத²மாபி⁴ரந்யதே³வீபி⁴ரப்யாஶ்ரிதசக்ரபூ⁴மே ।
ஸர்வாமராகாங்க்ஷிதபூரயித்ரி ஸர்வஸ்ய லோகஸ்ய ஸவித்ரி பாஹி ॥ 24॥
வந்தே³ வஶிந்யாதி³கவாக்³விபூ⁴தே வர்த்³தி⁴ஷ்ணுசக்ரத்³யுதிவாஹவாஹே ।
ப³லாஹகஶ்யாமகசே வசோऽப்³தே⁴ வரப்ரதே³ஸுந்த³ரி பாஹி விஶ்வம் ॥ 25॥
பா³ணாதி³தி³வ்யாயுத⁴ஸார்வபௌ⁴மே ப⁴ண்டா³ஸுராநீகவநாந்ததா³வே ।
அத்யுக்³ரதேஜோஜ்ஜ்வலிதாம்பு³ராஶே ப்ரஸேவ்யமாநே பரிதோ நமஸ்தே ॥ 26॥
காமேஶி வஜ்ரேஶி ப⁴கே³ஶ்யரூபே கந்யே கலே காலவிலோபத³க்ஷே ।
கதா²விஶேஷீக்ரு’ததை³த்யஸைந்யே காமேஶயாந்தே கமலே நமஸ்தே ॥ 27॥
பி³ந்து³ஸ்தி²தே பி³ந்து³கலைகரூபே பி³ந்த்³வாத்மிகே ப்³ரு’ம்ஹிதசித்ப்ரகாஶே ।
ப்³ரு’ஹத்குசாம்போ⁴ஜவிலோலஹாரே ப்³ரு’ஹத்ப்ரபா⁴வே லலிதே நமஸ்தே ॥ 28॥
காமேஶ்வரோத்ஸங்க³ஸதா³நிவாஸே காலாத்மிகே தே³வி க்ரு’தாநுகம்பே ।
கல்பாவஸாநோத்தி²தகாலிரூபே காமப்ரதே³ கல்பலதே நமஸ்தே ॥ 29॥
ஸவாருணே ஸாந்த்³ரஸுதா⁴ம்ஶுஶீதே ஸாரங்க³ஶாவாக்ஷி ஸரோஜவக்த்ரே ।
ஸாரஸ்ய ஸாரஸ்ய ஸதை³கபூ⁴மே ஸமஸ்தவித்³யேஶ்வரி ஸந்நதிஸ்தே ॥ 30॥
தவ ப்ரபா⁴வேண சித³க்³நிஜாயாம் ஶ்ரீஶம்பு⁴நாத²ப்ரகடீ³க்ரு’தாயா: ।
ப⁴ண்டா³ஸுராத்³யா:ஸமரே ப்ரசண்டா³ஹதா ஜக³த்கண்டகதாம் ப்ரயாதா:॥ 31॥
நவ்யாநி ஸர்வாணி வபூம்ஷி க்ரு’த்வா ஹி ஸாந்த்³ரகாருண்யஸுதா⁴ப்லவைர்ந்ந: ।
த்வயா ஸமஸ்தம் பு⁴வநம் ஸஹர்ஷம் ஸுஜீவிதம் ஸுந்த³ரி ஸப்⁴யலப்⁴யே ॥ 32॥
இதி ப்³ரஹ்மாண்ட³புராணே உத்தரபா⁴கே³ த்ரிம்ஶாத்⁴யாயாந்தர்க³தம்

ப்³ரஹ்மாதி³பி: ⁴ க்ரு’தம் ஶ்ரீலலிதாதே³வீஸ்தோத்ரம் ஸமாப்தம் ।
ப்³ரஹ்மாண்ட³புராண । உத்தரபா⁴க³ । லலிதா । அத்⁴யாய 30/11-30॥

